
Numri i lëndës: 2019:109934 

Datë: 28.02.2024 

Numri i dokumentit:     05388865 

P.nr.321/20 

GJYKATA THEMELORE NË FERIZAJ - Departamenti i Përgjithshëm, si gjykatë e 

shkallës së parë penale, me gjyqtaren e vetme gjykuese Hakile Ilazi, me bashkëpunëtorin 

profesionale Besart Selmani në çështjen penale kundër të akuzuarve A.B.  i lindur më: 13... në 

Pjetërshticë K. Shtime me adresë në Shtime rr., Lagja e Pajtimit,  i identifikuar sipas 

letërnjoftimit me numër personal: ... lëshuar nga MPB-ja e RKS-s dhe i akuzuari V.A. i lindur 

më: .... në Gjilan me adresë në Shtime rr., E Ti...,  i identifikuar sipas letërnjoftimit me numër 

personal: ... lëshuar nga MPB-ja e RKS-s për shkak të veprës penale Sulm nga neni 187 par 1 të 

Kodit Penal të Republikës së Kosovës1 (tutje KPRK -së), sipas aktakuzës së Prokurorisë 

Themelore në Ferizaj – Departamenti i Përgjithshëm e evidentuar si: PP/II.nr.../2018 e datës 

03/06/2020, në bazë të nenit 90 par. 1 nën. par 1.6 dhe 91 par 1 dhe 6 të KPPRK-ës, me datë 

28.02.2024 merr këtë: 

 

A K T V E N D I M 

 

Hudhet Aktakuza e Prokurorisë Themelore në Ferizaj – Departamenti i Përgjithshëm e 

evidentuar si: PP/II.nr. ../2018 e datës 03/06/2020, e ngritur kundër të akuzuarve A.B. i lindur 

me datë: ..., me vendbanim në Shtime rr.,, ..,, me numër personal 1... dhe V.A. i lindur me datë: 

..., me vendbanim në Shtime rr.,, Lagja e Pajtimit,, me numër personal 1..., për shkak të veprës 

penale veprës penale Sulm nga neni 187 par 1 të KPRK-ës dhe Pushohet Procedura Penale për 

shkak të parashkrimit absolut të ndjekjes penale.  

 

Shpenzimet e procedurës penale bien në barrë të mjeteve buxhetore. 

 

                                                 
1 Kodi Penal i Republikës së Kosovës Nr. 04/L-082 

A r s y e t i m  

Gjykata Themelore në Ferizaj – Departamenti i Përgjithshëm, me gjyqtaren e vetme 

gjykuese në çështjen penale kundër të akuzuarve A.B. dhe V.A., për shkak të veprës penale Sulm 

nga neni 187 par 1 të KPRK-ës, sipas aktakuzës së Prokurorisë Themelore në Ferizaj – 

Departamenti i Përgjithshëm e evidentuar si: PP/II.nr.1478-5/2018 e datës 03/06/2020, pas 

pranimit të lëndës dhe ndërmarrjes së veprimeve procedurale dhe shikimit të shkresave të saj ka 

konstatuar se për veprën penale për të cilën është ngarkuar i pandehuri ka arritur parashkrimin 

absolut i ndjekjes penale sipas dispozitave ligjore. 

Në dispozitivin e aktakuzës është përshkruar hollësisht se ekziston dyshimi i bazuar mirë 

se: Më datë 27/07/2017 rreth orës 12:40h në rrugën ,,...,, në Shtime, për shkak të mos 

marrëveshjeve të mëhershme, në afërsi të mini-marketit ,,E,,, fillimisht i pandehuri A.B. i cili ka 

qenë në veturë me vajzën e vllaut të tij Sh., e dëgjon një zhurmë dhe me atë rast e vëren se vëllai 

i tij Shpendi ishte duke u përleshur me një person, të pandehurin V.A dhe në ato momente të 

pandehurit SH.B., A.B.  në njërën anë dhe V.A në tjetrën, e sulmojnë njëri tjetrin në mënyrë të 

ndërsjellë duke i përdorur grushtet dhe shqelmat. Gjatë asaj kohe dëshmitari V.A. e kupton se 

djali i tij V. ishte përfshirë në një rrahje dhe me atë rast e lajmëron patrullën e policisë, me të 

cilin veprim secili veç e veç ka kryer veprën penale Sulmi nga neni 187 par 1 të KPRK-së.  

 

Gjykata më datë 13/01/2021 caktoi seancën gjyqësore por nuk u mbajt për shkak se 

mungonte i akuzuari A.B. i cili nga fletë kthesa është konstatuar se gjendet në Austri.   

 

Gjykata më datë 03/08/2021 ndaj të pandehurit lëshoi Urdhëresë për lëshimin e 

Letërreshtimit Qendrorë me të cilën kërkohet nga Policia e Kosovës që i akuzuari posa të 

sigurohet të arrestohet dhe të sillet në Gjykatën Themelore në Ferizaj. 

Sipas dispozitivi rezulton se vepra penale pretendohet te jetë kryer në vitin 2017 dhe për 

veprën penale për të cilën është akuzuar i pandehuri me Kodin e Penal të Kosovës2 i cili ka qenë 

në fuqi në kohën kur është ngritur aktakuza sipas nenit 187 par 1 të KPRK-së parashihet dënim 

me gjobë ose me burgim deri 3 (tri) vite.  

                                                 
2 Kodi Penal i Republikës së Kosovës Nr. 04/L-082 

Neni 106 i Kodit të Përkohshëm Penal të Kosovës rregullon parashkrimin e ndjekjes penale, ku 

sipas paragrafit 1 nën par. 1.5  të kësaj dispozite është paraparë që ndjekja penale për veprat 

penale të dënueshme me më shumë se 1 (një) vit burgim, nuk mund të ndërmerret nëse kanë 

kaluar 3 (tri) vite nga kryerja e veprës penale, (parashkrimi relativ i ndjekjes penale), ndërsa në 

bazë të nenit 108 par.1 dhe 5 të KPRK-së, është paraparë se ndjekja penale ndalohet ne çdo rast 

kur te ketë kaluar dyfishi i kohës se afatit të parashkrimit (parashkrimi absolut i ndjekjes penale), 

pra nga kryerja e veprës penale të kenë kaluar 6 (gjashtë) vite, çka rezulton se deri me datën e 

këtij vendimi kanë kaluar mbi 6 (gjashtë) vite e 7 (shtatë) muaj nga koha e kryerjes së veprës 

penale dhe rrjedhimisht në këtë çështje penale ka ndodhur parashkrimi absolut i ndjekjes penale. 

Vendimi lidhur me shpenzimet e procedurës është marrë në bazë të nenit 453 par.1 të 

KPPK-së, shpenzimet e procedurës penale bien në barrë të mjeteve buxhetore 

. 

Nga arsyet e sipër cekura  është vendos   si në dispozitiv të  këtij aktvendimi. 

 

GJYKATA THEMELORE NË FERIZAJ    

Departamenti i Përgjithshëm Penal, 

P.nr.321/20 i datës 28.02.2024   

                                                                                                                              Gjyqtarja 

                                                                Hakile Ilazi 

                                     

 

KËSHILLA JURIDIKE: kundër këtij aktvendimi është e lejuar ankesa Gjykatës së 

Apelit në Prishtinë në afat prej 3/tri/ ditëve nga dita e parë e ardhshme pas pranimit të kopjes me 

shkrim të këtij aktvendimi, përmes  kësaj gjykate. 


